
Bharatavarshanukirtanam in Brahmapurana

ப்³ரஹ்மபுராணாந்தர்க³தே பா⁴ரதவர்ஷாநுகீர்தநம்

ப்³ரஹ்மோவாச -

ஶ‍்ரு’ணுத்⁴வம் முநய:ஸர்வே யத்³வோ வக்ஷ்யாமி ஸாம்ப்ரதம் ।
புராணம் வேத³ஸம்ப³த்³த⁴ம் பு⁴க்திமுக்திப்ரத³ம் ஶுப⁴ம் ॥ 1॥
ப்ரு’தி²வ்யாம் பா⁴ரதம் வர்ஷம் கர்மபூ⁴மிருதா³ஹ்ரு’தா ।
கர்மண: ப²லபூ⁴மிஶ்ச ஸ்வர்க³ம் ச நரகம் ததா² ॥ 2॥
தஸ்மிந்வர்ஷே நர: பாபம் க்ரு’த்வா த⁴ர்மம் ச போ⁴ த்³விஜா: ।
அவஶ்யம் ப²லமாப்நோதி அஶுப⁴ஸ்ய ஶுப⁴ஸ்ய ச ॥ 3॥
ப்³ராஹ்மணாத்³யா:ஸ்வகம் கர்ம க்ரு’த்வா ஸம்யக்ஸுஸம்யதா: ।
ப்ராப்நுவந்தி பராம் ஸித்³தி⁴ம் தஸ்மிந்வர்ஷே ந ஸம்ஶய: ॥ 4॥
த⁴ர்மம் சார்த²ம் ச காமம் ச மோக்ஷம் ச த்³விஜஸத்தமா: ॥
ப்ராப்நோதி புருஷ:ஸவை தஸ்மிந்வர்ஷே து ஸம்யத: ॥ 5॥
இந்த்³ராத்³யாஶ்ச ஸுரா:ஸர்வே தஸ்மிந்வர்ஷே த்³விஜோத்தமா: ।
க்ரு’த்வா ஸுஶோப⁴நம் கர்ம தே³வத்வம் ப்ரதிபேதி³ரே ॥ 6॥
அந்யேऽபி லேபி⁴ரே மோக்ஷம் புருஷா:ஸம்யதேந்த்³ரியா: ।
தஸ்மிந்வர்ஷே பு³தா: ⁴ ஶாந்தா வீதராகா³ விமத்ஸரா: ॥ 7॥
யே சாபி ஸ்வர்கே³ திஷ்ட²ந்தி விமாநேந க³த ஜ்வரா: ।
தேऽபி க்ரு’த்வா ஶுப⁴ம் கர்ம தஸ்மிந்வர்ஷே தி³வம் க³தா: ॥ 8॥
நிவாஸம் பா⁴ரதே வர்ஷ ஆகாங்க்ஷந்தி ஸதா³ஸுரா: ।
ஸ்வர்கா³பவர்க³ப²லதே³ தத்பஶ்யாம: கதா³ வயம் ॥ 9॥
முநய ஊசு: -
யதே³தத்³ப⁴வதா ப்ரோக்தம் கர்ம நாந்யத்ர புண்யத³ம் ।
பாபாய வா ஸுரஶ்ரேஷ்ட² வர்ஜயித்வா ச பா⁴ரதம் ॥ 10॥
தத:ஸ்வர்க³ஶ்ச மோக்ஷஶ்ச மத்⁴யமம் தச்ச க³ம்யதே ।

ந வாந்யத்ர ச மர்த்யாநாம் பூ⁴மௌ கர்ம விதீ⁴யதே ॥ 11॥
தஸ்மாத்³விஸ்தரதோ ப்³ரஹ்மந்நஸ்மாகம் பா⁴ரதம் வத³ ।
யதி³ தேஹி த³யாऽஸ்மாஸு யதா²வஸ்தி²திரேவ ச ॥ 12॥
தஸ்மாத்³வர்ஷமித³ம் நாத² யே வாऽஸ்மிந்வர்ஷபர்வதா: ।
பே⁴தா³ஶ்ச தஸ்ய வர்ஷஸ்ய ப்³ரூஹி ஸர்வாநஶேஷத: ॥ 13॥
ப்³ரஹ்மோவாச -

ஶ‍்ரு’ணுத்⁴வம் பா⁴ரதம் வர்ஷம் நவபே⁴தே³ந போ⁴ த்³விஜா: ।
ஸமுத்³ராந்தரிதா ஜ்ஞேயாஸ்தே ஸமாஶ்ச பரஸ்பரம் ॥ 14॥
இந்த்³ரத்³வீப: கஶேருஶ்ச தாம்ரவர்ணோ க³ப⁴ஸ்திமாந் ।
நாக³ த்³வீபஸ்ததா² ஸௌம்யோ கா³ந்த⁴ர்வோ வாருணஸ்ததா² ॥ 15॥
அயம் து நவமஸ்தேஷாம் த்³வீப:ஸாக³ரஸம்வ்ரு’த: ।
யோஜநாநாஞ்ச ஸாஹஸ்ரம் த்³வீபோऽயம் த³க்ஷிணோத்தர: ॥ 16॥
பூர்வே கிராதா யஸ்யாऽऽஸந்பஶ்சிமே யவநாஸ்ததா² ।
ப்³ராஹ்மணா:க்ஷத்ரியா வைஶ்யா: ஶுத்³தா⁴ஶ்சாத்ர ஸ்தி²தா த்³விஜா: ॥ 17॥
இஜ்யாயுத்³த⁴வணிஜ்யாத்³யை: கர்மபி: ⁴ க்ரு’தபா வநா: ।
தேஷாம் ஸத்³வ்யவஹாரஶ்ச ஏபி: ⁴ கர்மபி⁴ரிஷ்யதே ॥ 18॥
ஸ்வர்கா³பவர்க³ஹேதுஶ்ச புண்யம் பாபம் ச வை ததா² ।
மஹேந்த்³ரோ மலய:ஸஹ்ய: ஶுக்திமாந்ரு’க்ஷபர்வத: ॥ 19॥
விந்த்⁴யஶ்ச பாரியாத்ரஶ்ச ஸப்தைவாத்ர குலாசலா: ।
தேஷாம் ஸஹஸ்ரஶஶ்சாந்யே பூ⁴த⁴ரா யே ஸமீபகா:³ ॥ 20॥
விஸ்தாரோச்ச்²ரயிணோ ரம்யா விபுலாஶ்சித்ரஸாநவ: ।
கோலாஹல:ஸ வைப்⁴ராஜோ மந்த³ரோ த³ர்த³லாசல: ॥ 21॥
வாதாத்⁴வகோ³தை³வதஶ்ச மைநாக:ஸுரஸஸ்ததோ² ।
துங்க³ப்ரஸ்தோ² நாக³கி³ரிர்கோ³த⁴ந: பாண்டு³ராசல: ॥ 22॥
புஷ்பகி³ரிர்வைஜயந்தோ ரைவதோऽர்பு³த³ ஏவ ச ।
ரு’ஷ்யமூகஸ்து கோ³மந்த:² க்ரு’தஶைல: க்ரு’தாசல: ॥ 23॥
ஶ்ரீபர்வதஶ்சகோரஶ்ச ஶதஶோऽந்யே ச பர்வதா: ॥

தைர்விமிஶ்ரா ஜநபதா³ ம்லேச்சா²த்³யாஶ்சைவ பா⁴க³ஶ: ॥ 24॥
தை: பீயந்தே ஸரிச்ச்²ரேஷ்டா²ஸ்தா பு³த்⁴யத்⁴வம் த்³விஜோத்தமா: ।
க³ங்கா³ஸரஸ்வதீ ஸிந்து⁴ஶ்சந்த்³ரபா⁴கா³ ததா²ऽபரா ॥ 25॥
யமுநா ஶதத்³ருர்விபாஶா விதஸ்தைராவதீ குஹூ: ।
கோ³மதீ தூ⁴தபாபா ச பா³ஹுதா³ ச த்³ரு’ஷத்³வதீ ॥ 26॥
விபாஶா தே³விகா சக்ஷுர்நிஷ்டீ²வா க³ண்ட³கீ ததா² ।
கௌஶிகீ சாऽऽபகா³சைவ ஹிமவத்பாத³நி:ஸ்ரு’தா: ॥ 27॥
தே³வஸ்ம்ரு’திர்தே³வவதீ வாதக்⁴நீ ஸிந்து⁴ரேவ ச ।
வேண்யா து சந்த³நா சைவ ஸதா³நீரா மஹீ ததா² ॥ 28॥
சர்மண்வதீ வ்ரு’ஷீ சைவ விதி³ஶா வேத்ரவத்யபி ।
ஶிப்ரா த்³ரவந்தீ ச ததா² பாரியாத்ராநுகா:³ஸ்ம்ரு’தா: ॥ 29॥
ஶோணா மஹாநதீ³சைவ நர்மதா³ஸுரதா² க்ரியா ।
மந்தா³கிநீ த³ஶார்ணா ச சித்ரகூடா ததா²ऽபரா ॥ 30॥
சித்ரோத்பலா வேத்ரவதீ கரமோதா³ பிஶாசிகா ।
ததா²ऽந்யாऽதிலகு⁴ஶ்ரோணீ விபாஶா ஶைவலா நதீ³ ॥ 31॥
ஸமேருஜா ஶக்திமதீ ஶகுநீ த்ரிதி³வா க்ரமு: ।
ரு’தபாத³ப்ரஸூதா வை ததா²ऽந்யா வேக³வாஹிநீ ॥ 32॥
ஶிப்ரா பயோஷ்ணீ நிர்விந்த்⁴யா தாபீ சைத்ர ஸரித்³வரா ।
வேணா வைதரணீ சைத்ர ஸிநீவாலீ குமுத்³ரதீ ॥ 33॥
தோயா சைவ மஹாகௌ³ரீ து³ர்கா³ சாந்த:ஶிலா ததா² ।
விந்த்⁴யபாத³ ப்ரஸூதாஸ்தா நத்³ய: புண்யஜலா: ஶுபா: ⁴ ॥ 34॥
கோ³தா³வரீ பீ⁴மரதீ² க்ரு’ஷ்ணவேணா ததா²ऽऽபகா³ ।
துங்க³ப⁴த்³ரா ஸுப்ரயோகா³ ததா²ऽந்யா பாபநாஶிநீ ॥ 35॥
ஸஹ்யபாத³ விநிஷ்க்ராந்தா இத்யேதா:ஸரிதாம் வரா: ।
க்ரு’தமாலா தாம்ரபர்ணீ புஷ்பவத்யுபலாவதீ ॥ 36॥
மலயாதி³ஸமுத்³பூ⁴தா: புண்யா: ஶீதஜலாஸ்த்விமா: ।
பித்ரு’ஸோமர்ஷி குல்யா ச வஞ்ஜுலா த்ரிதி³வா ச யா ॥ 37॥

லாங்க³லிநீ வம்ஶகரா மஹேந்த்³ரப்ரப⁴வா:ஸ்ம்ரு’தா: ।
ஸுவிகாலா குமாரீ ச மநுகா³ மந்த³கா³மிநீ ॥ 38॥
க்ஷயா பலாஶிநீ சைவ ஶுக்திமத்ப்ரப⁴வா:ஸ்ம்ரு’தா: ।
ஸர்வா: புண்யா:ஸரஸ்வத்ய:ஸர்வா க³ங்கா:³ஸமுத்³கா:³ ॥ 39॥
விஶ்வஸ்ய மாதர:ஸர்வா:ஸர்வா: பாபஹரா:ஸ்ம்ரு’தா: ।
அந்யா:ஸஹஸ்ரஶ:ஸந்தி க்ஷுத்³ரநத்³யோ த்³விஜோத்தமா: ॥ 40॥
ப்ராவ்ரு’ட்காலவஹா:ஸந்தி ஸதா³ காலவஹாஶ்ச யா: ।
மத்ஸ்யா:குமுத³மால்யாஶ்ச ரு’துலா: காஶிகோஶலா: ॥ 41॥
(மத்ஸ்யா முகுடகுல்யாஶ்ச குந்தலா காஶிகோஶலா:) ॥ 41॥
அந்த⁴காஶ்ச கலிங்கா³ஶ்ச மஶகாஶ்ச வ்ரு’கை:ஸஹ ।
மத்⁴யதே³ஶா ஜநபதா:³ ப்ராயஶோऽமீ ப்ரகீர்திதா: ॥ 42॥
ஸஹ்யஸ்ய சோத்தரே யஸ்து யத்ர கோ³தா³வரீ நதீ³ ।
ப்ரு’தி²வ்யாமபி க்ரு’த்ஸ்நாயாம் ஸ ப்ரதே³ஶோ மநோரம: ॥ 43॥
கோ³வர்த⁴நபுரம் ரம்யம் பா⁴ர்க³வஸ்ய மஹாத்மந: ।
வாஹீகராடதா⁴நாஶ்ச ஸுதீரா: காலதோயதா:³ ॥ 44॥
அபராந்தாஶ்ச ஶூத்³ராஶ்ச பா³ஹிகாஶ்ச ஸகேரலா: ।
கா³ந்தா⁴ரா யவநாஶ்சைவ ஸிந்து⁴ஸௌவீரமத்³ரகா: ॥ 45॥
ஶதகு³ஹா: கலிங்கா³ஶ்ச பாரதா³ஹரிபூ⁴ஷிகா: ।
மாட²ராஶ்சைவ கநகா:கைகேயா த³ம்ப⁴மாலிகா: ॥ 46॥
க்ஷத்த்ரியோபதே³ ஶாஶ்ச வைஶ்யஶூத்³ரகுலாநி ச ।
காம்போ³ஜாஶ்சைவ விப்ரேந்த்³ரா ப³ர்ப³ராச ஸலௌகிகா: ॥ 47।
வீராஶ்சைவ துஷாராஶ்ச பஹ்லவாதா⁴யதா நரா: ।
ஆத்ரேயாஶ்ச ப⁴ரத்³வாஜா: புஷ்கலாஶ்ச த³ஶேரகா: ॥ 48॥
லம்பகா: ஶுநஶோகாஶ்ச குலிகா ஜாங்க³லை:ஸஹ ।
ஔஷத்⁴யஶ்சலசந்த்³ராஶ்ச கிராதாநாம் ச ஜாதய: ॥ 49॥
தோமரா ஹம்ஸமார்கா³ஶ்ச காஶ்மீரா: கருணாஸ்ததா² ।
ஶூலிகா:குஹகாஶ்சைவ மாக³தா⁴ஶ்ச ததை²வ ச ॥ 50॥
ஏதே தே³ஶா உதீ³ச்யாஸ்து ப்ராச்யாந்தே³ஶாந்நிபோ³த⁴த ॥

அந்தா⁴ வாமங்குராகாஶ்ச வல்லகாஶ்ச மகா²ந்தகா: ॥ 51॥
ததா²ऽபரேऽங்கா³ வங்கா³ஶ்ச மலதா³ மாலவர்திகா: ।
ப⁴த்³ரதுங்கா:³ ப்ரதிஜயா பா⁴ர்யாங்கா³ஶ்சாபமர்த³கா: ॥ 52॥
ப்ராக்³ஜ்யோதிஷாஶ்ச மத்³ராஶ்ச விதே³ஹாஸ்தாம்ரலிப்தகா: ।
மல்லா மக³த⁴கா நந்தா:³ ப்ராச்யா ஜநபதா³ஸ்ததா² ॥ 53॥
அதா²பரே ஜநபதா³ த³க்ஷிணாபத²வாஸிந: ॥
பூர்ணாஶ்ச கேவலாஶ்சைவ கோ³லாங்கூ³லாஸ்ததை²வ ச ॥ 54॥
ரு’ஷிகா முஷிகாஶ்சைவ குமாரா ராமடா:² ஶகா: ।
மஹாராஷ்ட்ரா மாஹிஷகா: கலிங்கா³ஶ்சைவ ஸர்வஶ: ॥ 55॥
ஆபீ⁴ரா:ஸஹ வைஶிக்யா அடவ்யா:ஸரவாஶ்ச யே ।
புலிந்தா³ஶ்சைவ மௌலேயா வைத³ர்பா⁴ த³ண்ட³கை:ஸஹ ॥ 56॥
பௌலிகா மௌலிகாஶ்சைத்ர அஶ்மகா போ⁴ஜவர்த⁴நா: ।
கௌலிகா:குந்தலாஶ்சைவ த³ம்ப⁴கா நீலகாலகா: ॥ 57॥
தா³க்ஷிணாத்யாஸ்த்வமீ தே³ஶா ஹ்யபராந்தாந்நிபோ³த⁴த ।
ஶூர்பாரகா: காலித⁴நா லோலாஸ்தாலகடை:ஸஹ ॥ 58॥
இத்யேதே ஹ்யபராந்தாஶ்ச ஶ‍்ரு’ணுத்⁴வம் விந்த்⁴யவாஸிந: ।
மலஜா: கர்கஶாஶ்சைவ மேலகாஶ்சோகை:ஸஹ ॥ 59॥
உத்தமார்ணா த³ஶார்ணாஶ்ச போ⁴ஜா: கிஷ்கிந்த⁴கை:ஸஹ ।
தோஷலா: கோஶலாஶ்சைவ த்ரைபுரா வைதி³ஶாஸ்ததா² ॥ 60॥
தும்பு³ராஸ்து சராஶ்சைவ யவநா: பவநை:ஸஹ ।
அப⁴யா ருண்டி³கேராஶ்ச சர்சரா ஹோத்ரத⁴ர்தய: ॥ 61॥
ஏதே ஜநபதா:³ஸர்வே தத்ர விந்த்⁴யநிவாஸிந: ।
அதோ தே³ஶாந்ப்ரவக்ஷ்யாமி பர்வதாஶ்ரயிணஶ்ச யே ॥ 62॥
நீஹாராஸ்துஷமார்கா³ஶ்ச குரவஸ்துங்க³ணா: க²ஸா: ।
கர்ணப்ராவரணாஶ்சைவ ஊர்ஜா த³ர்கா: ⁴ ஸகுஞ்சகா: ॥ 63॥
சித்ரமார்கா³ மாலவாஶ்ச கிராதாஸ்தோமரை:ஸஹ ।

க்ரு’தத்ரேதா தி³கஶ்சாத்ர சதுர்யுக³க்ரு’தோ விதி: ⁴ ॥ 64॥
ஏவம் து பா⁴ரதம் வர்ஷ நவஸம்ஸ்தா²நஸம்ஸ்தி²தம் ।
த³க்ஷிணே பரதோ யஸ்ய பூர்வே சைவ மஹோத³தி:⁴ ॥ 65॥
ஹிமவாநுத்தரேணாஸ்ய கார்முகஸ்ய யதா²கு³ண: ।
ததே³தத்³பா⁴ரதம் வர்ஷ ஸர்வபீ³ஜம் த்³விஜோத்தமா: ॥ 66॥
ப்³ரஹ்மத்வமமரேஶத்வம் தே³வத்வம் மருதாம் ததா² ।
ம்ரு’க³யக்ஷாப்ஸரோயாநிம் தத்³வத்ஸர்ப ஸரீஸ்ரு’பா: ॥ 67॥
ஸ்தா²வரணாம் ச ஸர்வேஷாமிதோ விப்ரா: ஶுபா⁴ஶுபை: ⁴ ।
ப்ரயாந்தி கர்மபூ⁴ர்விப்ரா நாந்யா லோகேஷு வித்³யதே ॥ 68॥
தே³வாநாமபி போ⁴ விப்ரா:ஸதை³வைஷ மநோரத:² ।
பா⁴ரதம் ப⁴வமாப்ஸ்யாமோ தே³வத்வாத்ப்ரச்யுதா:க்ஷிதௌ ॥ 69॥
மாநுஷ்யம் குருதே யத்து தந்ந ஶக்யம் ஸுராஸுரை: ।
தத்கர்ம நிரதைஸ்தைஸ்து தத்கர்மக்ஷபணோந்முகை:² ॥ 70॥
ந பா⁴ரதஸமம் வர்ஷம் ப்ரு’தி²வ்யாமஸ்தி போ⁴ த்³விஜா: ।
யத்ர விப்ராத³யோ வர்ணா: ப்ராப்நுவந்த்யாபி⁴வாஞ்சி²தம் ॥ 71॥
த⁴ந்யாஸ்தே பா⁴ரதே வர்ஷே ஜாயந்தே யே நரோத்தமா: ।
த⁴ர்மார்த²காமமோக்ஷாணாம் ப்ராப்நுவந்தி மஹாப²லம் ॥ 72॥
ப்ராப்யதே யத்ர தபஸ: ப²லம் பரமது³ர்லப⁴ம் ।
ஸர்வதா³நப²லம் சைவ ஸர்வ யஜ்ஞப²லம் ததா² ॥ 73॥
தீர்த²யாத்ராப²லம் ஸம்யக் கு³ருஸேவாப²லம் ததா² ।
தே³வதாராத⁴நப²லம் கா³ர்ஹஸ்த்²யே சைவ யத்ப²லம் ॥ 74॥
யத்ர தே³வா:ஸதா³ஹ்ரு’ஷ்டா ஜந்ம வாஞ்ச²ந்தி ஶோப⁴நம் ।
நாநாவதப²லம் சைவ நாநாஶாஸ்த்ரப²லம் ததா² ॥ 75॥
அஹிம்ஸாதி³ப²லம் ஸம்யக்ப²லம் ஸர்வாபி⁴வாஞ்சி²தம் ।
ப்³ரஹ்மசர்யப²லம் சைவ ஸ்வாத்⁴யாயேந ச யத்ப²லம் ॥ 76॥
யத்ப²லம் வநவாஸேந ஸம்ந்யாஸேந ச யத்ப²லம் ।
இஷ்டாபூர்தப²லம் சைவ ததா²ऽந்யச்சு²ப⁴கர்மணாம் ॥ 77॥

ப்ராப்யதே பா⁴ரதே வர்ஷே ந சாந்யத்ர த்³விஜோத்தமா: ।
க: ஶக்நோதி கு³ணாந்வக்தும் பா⁴ரதஸ்யாகி²லாந்த்³விஜா: ॥ 78॥
ஏவம் ஸம்யங்மயா ப்ரோக்தம் பா⁴ரதம் வர்ஷமுத்தமம் ।
ஸர்வபாபஹரம் புண்யம் த⁴ந்யம் பு³த்³தி⁴விவர்த⁴நம் ॥ 79॥
ய இத³ம் ஶ‍்ரு’ணுயாந்நித்யம் ஜபேத்³வா நியதேந்த்³ரிய: ।
ஸர்வபாபைர்விநிர்முக்தோ விஷ்ணுலோகம் ஸ க³ச்ச²தி ॥ 80॥
॥ இதி ப்³ரஹ்மபுராணே பா⁴ரதவர்ஷாநுகீர்தநம் ॥
॥ ப்³ரஹ்மபுராணம் । ஸ்வயம்ப்⁴வ்ரு’ஷிஸம்வாதே³ பா⁴ரதவர்ஷாநுகீர்தநம் ॥
(பா⁴ரதக²ண்ட³ப்ராஶஸ்த்யர்ணநம், தத்ஸ்த²கி³ரிநதீ³நாம் வர்ணநம்,
தத³ந்தர்க³தாநாநாவித⁴தே³ஶவர்ணநம், தந்மாஹாத்ம்யப²லகத²நஞ்ச)

.. brahmapurANam . svayambhvRRiShisaMvAde bhAratavarShAnukIrtanam ..

(bhAratakhaNDaprAshastyarNanam, tatsthagirinadInAM varNanam,

tadantargatAnAnAvidhadeshavarNanam, tanmAhAtmyaphalakathanancha)

Notes:

Brahma Purāṇa ப்³ரஹ்ம புராண; in this chapter has the description about Bhāratavarṣa

பா⁴ரதவர்ஷ as one of it’s subcontinent that is constituted of Nine Parts viz. Indradvīpa

இந்த்³ரத்³வீப, Kaśerumān கஶேருமாந், Tāmraparṇa தாம்ரபர்ண, Gabhasti க³ப⁴ஸ்தி,
Saumya ஸௌம்ய, Gāndharva கா³ந்த⁴ர்வ, Varuṇa வருண, Nāga நாக³, and Bhārata

பா⁴ரத. Seven Principal Mountain Ranges, i.e. Kulaparvataகுலபர்வத include: Mahendra

மஹேந்த்³ர, Malaya மலய, Sahyaஸஹ்ய, Śuktimata ஶுக்திமத, Ṛkṣa ரு’க்ஷ, Vindhya

விந்த்⁴ய, Pāriyātra பாரியாத்ர. Several regions, climes, rivers and their tributaries are

outlined.

The chapter numbering in the referenced publications varies.

